
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
ὅτι τῶν ἐπιπέδων σχημάτων τὰ μὲν ὑπὸ ἁπλῶν 
περιέχεται γραμμῶν, τὰ δὲ ὑπὸ μικτῶν, τὰ δὲ ὑπ' 
ἀμφοτέρων, καὶ τῶν ὑπὸ ἁπλῶν περιεχομένων τὰ μὲν ὑπὸ
τῶν ὁμοειδῶν ὡς τὰ εὐθύγραμμα, τὰ δὲ ὑπὸ τῶν
ἀνομοειδῶν ὡς τὰ ἡμικύκλια καὶ τὰ τμήματα καὶ αἱ
ἁψῖδες, αἵ εἰσιν ἡμικυκλίων ἐλάσσονες, καὶ τῶν ὑπὸ
ὁμοιοειδῶν περιεχομένων τὰ μὲν ὑπὸ κυκλικῆς 
περιέχεται γραμμῆς, τὰ δὲ ὑπὸ εὐθείας, τῶν δὲ ὑπὸ 
κυκλικῆς γραμμῆς περιεχομένων τὰ μὲν ὑπὸ μιᾶς γραμμῆς
περιέχεται, τὰ δὲ ὑπὸ δύο, τὰ δὲ ὑπὸ πλήθους. ὑπὸ
μιᾶς μὲν ὁ κύκλος αὐτός, ὑπὸ δυεῖν δὲ τὰ ἀγώνια,
ὡς ἡ στεφάνη ἡ ὑπὸ τῶν ὁμοκέντρων κύκλων 
ὁριζομένη, τὰ δὲ γεγωνιωμένα, ὡς ὁ μηνίσκος, ὑπὸ 
πλειόνων δὲ ἢ δυεῖν ἐπ' ἄπειρον. καὶ γὰρ ὑπὸ τριῶν καὶ
τεσσάρων περιφερειῶν καὶ ἑξῆς περιέχεταί τινα 
σχήματα. ἐάν γ' οὖν τρεῖς κύκλοι ἐφάπτωνται ἀλλήλων,
ἀπολαμβάνουσίν τι χωρίον τρίπλευρον ὑπὸ τριῶν
περιφερειῶν ὁριζόμενον, ἐὰν δὲ τέτταρες, ὑπὸ 
τεττάρων, καὶ ἐφεξῆς ὡσαύτως. τῶν δὲ ὑπὸ εὐθειῶν 
περιεχομένων τὰ μὲν ὑπὸ τριῶν περιέχεται, τὰ δὲ ὑπὸ
πλειόνων. οὔτε γὰρ ὑπὸ δύο εὐθειῶν περιέχεται 
χωρίον, οὔτε πολλῷ πλέον ὑπὸ μιᾶς, ὥστε πᾶν μὲν 
χωρίον ὑπὸ ἑνὸς ὅρου περιεχόμενον ἢ δυεῖν τῶν μικτῶν
ἐστιν ἢ τῶν περιφερογράμμων· καὶ μικτῶν διχῶς,

		 Η σελίδα αυτή τροποποιήθηκε τελευταία φορά στις 29 Μαρτίου 2024, στις 08:15.

